
ANUNSIU PUBLIKU

KONTRATU FAHE PRODUSAUN (KFP) -TL-OT-25-24

Autoridade Nacional do Petroleo (ANP) ho kontente hakarak anunsia ba publiku katak, tuir Artigu 10 Lei
N.6/2019 loron 4 fulan-Dezembru, alterasaun daruak ba Lei Na. 13/2005, loron 2 fulan-Setembru, kona-
ba Atividade Petrolifera, no Artigu 3.1 no 26.1 Dekretu-Lei Nt. 62/2023 loron 6 fulan-Setembru, alterasaun
terseiru ba Dekretu-Lei Nu. 20/2008 loron 19 fulan-Junu kona-ba estabelesimentu ANP, Ministeriu Petroleo
no Rekursu Minerais liu husi ANP tama iha Kontratu Petroliferu ho PetroTim Resources, S.A (PetroTim)
ho nia parseiru empreza konjunta, TIMOR GAP Onshore Block B Unipessoal Lda., atu hala’o atividade
esplorasaun iha 4rea kontratu ho bloku rezerva B. Favor refere ba Aneksu kona ba fatin mapa Area Kontratu

PSC TL-OT-25-24.

PetroTim nu’udar kompana foun ida-ne’ebé organiza no eziste tuir lei Republika Demokratika Timor-Leste
nian, enkuantu TIMOR GAP Onshore Block B Unipessoal Lda., nu’udar subsidiaria ida husi TIMOR GAP

E.P., empresa estadu nian iha Timor-Leste.

PetroTim ho nia parseiru empresa konjunta iha kompromisu atu ezekuta nia obrigasaun sira tuir PSC ba
kompromisu esplorasaun no kontetidu lokal tuir termu sira iha PSC nian no Dekretu-Lei Nu. 18/2020 loron
13 fulan-Maiu kona-ba Operasaun Petrdleu iha Rai Laran (Onshore). Programa servisu esplorasaun minimu

(hanaran Periodu Esplorasaun Primeiru) fornese hanesan tuir mai:

e Tinan 1: Estudu geologiku no geofisiku.
e Tinan 2: Minimu 250 kilémetru kuadradu ba levantamentu sismiku 3D, prosesamentu sismiku no
interpretasaun sismiku, no avaliasaun prospectu.

e Tinan 3: Fura posu esplorasaun ka posu esplorasaun sira ne’ebé kumulativu to’o kle’an minimu

metru 2000.

PSC ne’e uluk kofiesidu nu’udar Onshore Block B ne’ebé rezerva ba TIMOR GAP E.P., liu husi Rezolusaun
Governu Nu. 44/2015, loron22 fulan-Dezembru. Rezolusaun Governu Nu. 36/2016, loron 23 fulan -
Novembru no Despachu Ministerial N0 09/GMPRM/X1/2016, loron 22 fulan-Novembru. PetroTim no
TIMOR GAP E.P., hatudu interese liu husi submete karta intensaun hodi tama ba tha KFP hamutuk ho

dokumentus sira hodi sai hanesan Operado potensial. Depois de halo halo avaliasaun ho kuidadu/kle’an no



negosiasaun komprehensivu kona-ba termus no kondisaun husi rascunho/draft KFP, PetroTim hetan ou

manan ba KFP TL-OT-25-24 liu husi Konsede Direita husi Despachu Ministerial Nu. 106/MPRM/X1/2025.

Liu husi prestasaun bo’ot ida ne’e, hatudu relasaun ne’ebé maduru entre Ministeriu/ANP no PetroTim atu
dezenvolve industria petroleu ih Timor-Leste. Ami deseju PetroTim ho nia parseiru empreza konjunta,
TIMOR GAP Onshore Block B Unipessoal Lda hetan susesu iha sira-nia atividade Periodo Esplorasaun

Primeiru nian.

Ba informasaun seluk kona-ba kontetudo publikasaun ne’e, favor kontaktu iha anp.publicinquiry(@anp.tl

Obrigado Wain.

Aneksu. Mapa Area Kontratu PSC TL-OT-25-24

